
BIGISWAZAH

Pada 21 Oktober 2021, Perpustakaan Tun Abdul Razak telah mengadakan mesyuarat bersama Institut Pengajian
Siswazah (IPSis) di bilik IPSis 4, Aras 6, Bangunan Sarjana UiTM Shah Alam. Tujuan mesyuarat ini diadakan adalah
untuk mengemukakan cadangan Naib Canselor UiTM hasil daripada lawatan ke PTAR pada 12 Oktober 2021
untuk bekerjasama dengan IPSis bagi mengadakan program dan menyampaikan perkhidmatan PTAR kepada
pelajar pasca siswazah dan pelajar ijazah tahun akhir yang menjalankan penyelidikan. Selain itu, untuk memasti-
kan pelajar pasca siswazah dan pelajar ijazah tahun akhir menggunakan sumber elektronik yang disediakan PTAR
untuk menjalankan penyelidikan dan mengikuti kelas kemahiran maklumat dengan mengikuti modul-modul
yang ditawarkan.

Mesyuarat ini dihadiri oleh wakil Perpustakaan Tun Abdul Razak:

« Encik Jamalludin Haji Sulaiman, Timbalan Ketua Pustakawan Kanan (Jabatan Perkhidmatan Perpustakaan)
« Puan Adlina Abdullah, Timbalan Ketua Pustakawan (Bahagian Penyelidikan, Pembelajaran dan Rujukan)

« Haji Ahmad Faizar Jaafar, Pustakawan Kanan (Ketua Unit, Bahagian Pembelajaran Perpustakaan Digital)

« Puan Shahidatul Akhmam Rambeli, Timbalan Ketua Pustakawan (Bahagian Komunikasi Korporat)

Manakala wakil dari IPSis pula dihadiri oleh:

e Prof. Ir. Dr. Zuhaina Haji Zakaria, Dekan IPSis

« Prof. Madya Dr. Siti Farhana Zakaria, Timbalan Dekan

« Prof. Madya Dr Khalilah Abdul Khalil Ketua Pengajian Siswazah (Perancangan Strategik & Kualiti Akademik)
« Prof. Madya Dr Aman Mohd Ihsan Mamat Ketua Pengajian Siswazah (Penyelidikan)

o Ts. Dr Khairul Safuan Muhammad Ketua Pengajian Siswazah (Kerja Kursus)

o Sr. Dr Siti Mazzuana Shamsuddin Ketua Pengajian Siswazah (Pembangunan Akademik, Sumber & Pelajar)

Ringkasan beberapa maklum balas yang diterima dari pihak IPSis ialah menyediakan pautan Scholarly Journal
dengan “search button” untuk memudahkan pencarian jurnal berimpak dan predatory. Pautan tersebut diletak-
kan di portal IPSis untuk memudahkan penggunaan. Selain itu, menyediakan “dual language” di dalam pautan
perpustakaan (Borang Kelas Kemahiran Maklumat) bagi memudahkan pelajar antarabangsa memahaminya,
menyediakan perkhidmatan “pandu laju” di laluan jalan utama untuk proses pemulangan buku, menyediakan
bahan perpustakaan kepada pelajar OKU dan lain-lain maklum balas.

